
				এই পাতাটির মুদ্রণ সংশোধন করা প্রয়োজন। 
বলেন্দ্রনাথ ও বাংলা-সাহিত্য Y &
উচ্ছাস ও উন্মাদনায়—কমনীয়তায় ও নমনীয়তায় পদ্য-জীবনের সমস্ত অনির্দেশ পরিধি তাহার আলোকময়ী গতির চারু বিকম্পনে উজ্জ্বল ও উচ্ছসিত করিয়া তুলে। একজন প্রসিদ্ধ ফরাসী কবি ও প্রথম শ্রেণীর গদ্য-লেখক সত্যই বলিয়াছেন যে, পদ্যের পক্ষ ও চরণ দু-ই আছে— কিন্তু গদ্যের পক্ষ নাই, কেবলমাত্র চরণ আছে। বলেন্দ্রনাথের গদ্যপাঠে আমরা পরিতৃপ্ত হই। পদ্যপাঠে আনন্দলাভ করিলেও, আরও উচ্চতর রচনার আকাঙ্ক্ষ আমাদের হৃদয়ে জাগিয়া উঠে ।
‘ভারতী’তে কয়েকটি প্রবন্ধ ছাড়া গদ্যে বলেন্দ্রনাথ একখানি পুস্তক চিত্র ও কাব্য’ এবং পদে ‘মাধবিকা’ এবং ‘শ্রাবণী’ নামে দুইখানি পুস্তক রাথিয় গিয়াছেন ।
"চিত্র ও কাব্য' সাহিত্য ও ললিতকলা-বিষয়িণী সমালোচনা । এই সকল প্রবন্ধে তরুণ লেখকের রস-গ্রাহিতা-শক্তি দেখিলে আশ্চর্য্য হইতে হয়—ততোধিক আশ্চৰ্য্য হইতে হয় ভাবোচ্ছল ভাষার কলাকুশল সংযম দেখিলে। লেখার ভিতর বুদ্ধির কোন প্যাচ নাই—পাণ্ডিত্য-প্রকাশের কোন প্রয়াস নাই—চকচকে কথা বা কল্পনা লইয়। খেল নাই । কেবল কাব্য ও কলা-সৌন্দর্য্যে মুগ্ধ তন্ময় হৃদয়ের বিভোরত আছে। এই গ্রন্থে কালিদাস, ভবভূতি ও জয়দেব প্রভৃতি কবির কাব্য-সমালোচনায় তাহাদিগের প্রতিভার স্বরূপ অতি স্বন্দর ও হৃদয়গ্রাহী ভাবে নির্ণীত হইয়াছে। কাব্যোপভোগ-জনিত আনন্দের সহিত অমৃত-মিশ্রণে প্রোজ্জল ও প্রস্ফুটিত অতি সহজ সরল যুক্তি সকল হৃদয়কে মধুর আকর্ষণে সত্য ও সৌন্দর্য্যের কনকমন্দিরে উপনীত করে । গ্রন্থের ভিতর কোথাও দেখিলাম না মিথ্যা বাকচাতুরীর জালে চিরপ্রতিষ্ঠিত সত্য সকলের মৰ্যাদা লোপ করিয়া তাহাদের স্থানে উৎকট অভিনব মত স্থাপনের চেষ্টা—এবং রস ও সৌন্দৰ্য্য উপভোগের প্রধান অস্তুরায় কাব্যকলার তত্ত্বোস্তাবন-রূপ হালের আমদানী রোগ এ মুস্থ লেখকের লেখায় স্থান পায় নাই ।

